
aber eine Creatur sein vnd bleiben lassen, die weder am wesen noch eigen-
schafften noch wirckung noch an der Maiestet vnd Herrligkeit jemals Gott
gleich worden sey, obwol diese Menschliche Natur sonsten (neben jmmerdar
bleibenden jhren wesentlichen eigenschafften) jhre besondere, wunderbare,
hohe vnd grosse Herrligkeiten hat f r allen vern nfftigen Creaturen, beides5

vor vnd nach der Verklerung. Dann das der Ewige vnd Eingeborne Son Got-
tes diese angenommene Menschliche Natur ihm selbest zueignet vnd die mit
[B 4r:] seiner G ttlichen Natur in eine Person vnzertrennlich vnd vnzerst r-
lich vereiniget, solche Herrligkeit ist keinem Engel widerfahren noch vnter
dem Menschlichen Geschlecht keinem Heiligen, wird auch keinem Engel10

noch Heiligen in ewigkeit widerfahren. Vnd eben darumb wird von diesem
Son Mariae recht geredt, das der Mensch Christus sey Ewiger, Allmechtiger
Gottes Son, vnd das diese Person, welche der Son Gottes vnd Mariae Son ist,
von allen vern nfftigen Creaturen, Engeln vnd Menschen, angebetet vnd
angeruffen werde vna et eadem adoratione.815

Auch hat der Son Gottes in dieser seiner angenommenen Menschlichen
Natur das gantze Werck der Erl sung des Menschlichen Geschlechts ausge-
richtet vnd dieselbe also teylhafftig gemacht alles seines Siegs, Victorien
vnd Triumphs. Dann der todt vnd das Leyden Christi, so er in Menschlicher
Natur vber sich genomen, ist allein das einige Vers nopffer, [B 4v:] genug-20

same bezalung vnd L segeld f r die s nde der gantzen Welt, vnd sein
Fleisch ist ein Lebendigmachend Fleisch, welches der Welt das leben brin-
get, so ist Christus in dieser Natur von Todten erwecket vnd in derselben zur
Rechten seines Himlischen Vatters gesetzt Vnd also zum stetwerenden
K niglichem vnd Priesterlichem Ampt erh het vnd zum Heupt seiner25

Kirchen verordnet, welches alles in allem wircket. Vber diese Maiestet vnd
Ehre, welche zur Hoheit der Person vnd Ampt Christi geh ret, hat auch die
Menschliche Natur Christi in vnd vor sich selber jhre hohe vnd herrliche vor-
z ge vor andern Menschen, als das alle andere Menschen, von Adam vnd
Eua an, nat rlicherweis geborn werden aus beywohnung Mannes vnd Wei-30

bes vnd werden in S nden gezeuget, vnd weil sie hie auff Erden leben, m s-
sen sie die s ndliche natur an sich tragen. Aber der Mensch Christus ist einer
Jungkfrawen Kindt, one Mannes Sahmen durch den heiligen Geist empfan-
gen vnd geboren, vnd ist allein heilig vnd one S nde von Mutterleibe an.
[C 1r:] Er hat auch nach dieser Menschlichen Natur die f lle aller gaben des35

Heiligen Geistes, so doch andere Heiligen nur etliche vnd dieselbe mit geor-
denter mas haben. Sonderlich aber ist diese Menschliche Natur Christi nach
der Aufferstehung vnd Himelfarth gantz herrlich verkleret vnd mit vnsterb-
ligkeit, hohem Liecht vnd weisheit, mit vnaussprechlicher, vnbegreiflicher
macht, stercke, gerechtigkeit, frewde, leben vnd was mehr von hohen f r-40

8 Damit betont der „Consensus Dresdensis“, dass sowohl dem Gott als auch dem Menschen
Christus „ein und dieselbe Anbetung“ zukomme.




